
EIT 4-ARIKT FORSØK MED MOLYBDEN 
OG KOBOLT TIL ENG. 
Av amanuensis S. Røyset. 

Innleiding. 
I 1939 vart det første gang påvist at molybden var naudsynleg 

for høgarc plantar. Seinare har mange forskarar i dei ymse land 
påvist at molybden i ørsmå mengder er naudsynleg for ei heil rekkja 
av kulturplantar. Det er såleis påvist at molybden er naudsynleg for 
havre, kveite, kløver, luserne, blomkål, kål, salat, gulrot og ei heil 
rekkja andre kulturplantar. Her på forsøksgarden Furuneset har vi 
også meint å påvise at molybden er naudsynleg for grasarter. 

Endå molybden såleis er naudsynleg for plantane, synes under 
skot av molybden i f6rplantar ikkje å ha sjukdomsverknad på hus 
dyra. Overskot av molybden i f6rplantane synes derimot å ha skade 
verknad på husdyra (jfr. 3 og 4). 

Kobolt har ikkje vore rekna for plantenæring avdi det ikkje 
fyller dei oppsette kriterier for at eit stoff kan reknast som naudsyn 
leg for plantane. Lundblad har såleis ikkje fått utslag for Co-gjøds 
ling i sine forsøk (6), men dette let ikkje ute at det er vilkår for å 
få utslag for Co-gjødsling. Svenske undersøkinear har synt at også 
i svensk høy kan det vera underskot på Co. 

-Kobolt fins i alle plantar og helst i blad og grøne plantedeler. 
Ein veit også at kobolt er heilt naudsynlsg for den høgare dyriske 
organisme og at underskot på kobolt i f6rplantar er årsak til ein svært 
vanleg og ofte alvorleg husdyrsjukdom. Denne sjukdom er mest 
vanleg i dei regnrike kyststrok og har også fått namnet kystsykje 
(coast sickness). 

Ein veit elles at ymse bakterier som t. d. Sta p hyl o co c c us 
grise us treng ei viss minimumsmengd kobolt (1 - 2 p. p. m.) for 
maksimal produksjon av vitamin B 12 (5). 

Forsøksplan, jord og gjødsling. 
I 1948-1951 vart det her på forsøksgarden Furuneset gjennom 

ført ert forsøk med molybden og kobolt til eng. Forsøket var ein lekk 
i gransking av gjØdslingsspørsmålet i regnrikt vestlandsk verlag og 
vart utlagt etter denne plan med gjødsling i kg pr. dekar: 

a. 50 kg kalkammonsalpeter, 40 kg superfosfat, 40 kg sv.kalium, 
10 kg magnesiumsulfat, 5 kg koparsulfat, 5 kg mangansulfat og 
1,5 kg boraks. 

b. som a + 0,2 kg ammo:qiummolybdat. 
c. som a + 0,1 kg koboltklorid. 
d. som a + 0.1 kg koboltklorid + 0,2 kg ammoniummolybdat. 

Feltet vart lagt ut med 25 m2 anleggsruter, 1 m grensebelter, 
16 m~ hausteruter, sjakkbrettfordeling, 4 samruter og 16 forsøksruter 
i alt. 

Magnesium og mikronæringsstoff vart gjeve berre ved anlegget. 
Molybden og kobolt vart oppløyst kvar for seg i ei bestemt mengd 
vatn og oppløysinga fordelt på dei respektive ruter med like store 
porsjonar på kvar rute. 

N og K vart delt på tvo utstrømgar med 2/3 om våren og 1/i~ 
etter første slått. I 1950 vart det påny tilført Mo og Co til dei respek 
tive ruter med dei same mengder som i 1948. 

Jorda feltet vart lagt på var mineralblanda moldjord på under 
grunn av svakt leir- og sandblanda morenegrus. Jorda hadde svakt 
hall mot sør. 

Kjemisk analyse av jorda før forsøket vart lagt ut syner eit inn- 
hald av: 

Oske Mo Co 
% mg/kg mg/kg 

a. 70,9 5,99 19,8 
b. 72,0 7,99 21,2 
C. 70,2 5,33 7,3 
d. 69,0 3,33 13,2 

Feltet vart lagt ut i 3 års eng som i 1945 vart attlagt med frø 
blanding av 20 % raudkløver, 50 % timotei, 15 % engsvingel, 15 % 
raigras og 4,0 kg såmengd pr. dekar. 

I åra føreåt, var jorda kalka med 8 hl skjelsand pr. dekar, godt 
gjØdsla og brukt til ymse åkervokstrar. I 1947 vart jorda kalka på 
ny med 250 kg kalksteinsmjøl pr. dekar og i engåra 1946 og 19·17 
gjødsla med 50 kg kalkammonsalpeter, 40 kg superfosfat og 40 tg 
kaliumgjødsel 33 % pr. dekar. 

Nedbøren 
Nedbør. 

forsøksåra er attgjeven tabell 1 for månad og år. 

Forsøksresultat. Diskusjon. 
Forsøket har i alle år vore hausta tvo gonger, første slått i siste' 

halvdel av juni og andre slått sist i august eller først i september. 
Ved alle haustingar har det vore lagt vekt på at timoteien var komen 
til same utviklingstrin. 

Hausteresultatet i kg høy pr. del-mr og meiravling av ledd b, c, 
og d jamført med a er ført opp i tabell 2. 

Tab. 2. Avling og meiravling i kg hØy pr. dekar. 

År I a I b 1-~· c~I d ·-- 
Avling Avling / b ...;- ::i Avling / c ...;- a Avling I d ...;- a 

19--18 1700 1813 113 1833 133 1799 99 
1949 1313 1364 51 1358 45 1449 136 
1950 1421 1480 59 1.J83 62 1478 57 
1951 1578 1621 43 1607 29 1608 30 

Sum 6012 9278 '.266 6281 269 6334 322 

M 1503 1569 67 1571 68 1584 81 

F 5,48. 0,01 < P < 0,05. b. a = 3,05. c. a = 3,05. d. a = 3,64. 

Det går fram av tab. 2 at ledd b (Mo) har gjeve 67 kg, ledd c (Co) 
68 kg og ledd d (Mo + Co) 81 kg hØy i meiravling pr. dekar jamført 
med ledd a. 

Resultatet er ikkje overraskande for molybden då dette stoff 
er plantenæring. For kobolt er forholdet derimot onnorleis, det har 
Ikkje vare anerkjent som plantenæring. 

I dette fall har kobolt likevel gjeve ein avlingsauk som ein ikkje 
utan vidare kan sjå bort frå, for analyse av såvel første som andre 
slått i 1948 syner eit særs godt samsvar mellom avling og innhald av 
kobolt i avlinga. Ein vil sj'J. at Co-innhaldet i høyet frå første slått 
aukar frå 0,059 til 0,14,d mg/kg for ledd c og til 0,125 mg/kg for ledd d. 
I andre slått aukar Co-innhaldet frå 0,033 til 0,290 mg/kg for både 
c.og d. Ein vil også leggja merke til at Co-innhaldet i høyet frå ledd 
b berre er lite høgre enn i høyet frå ledd a. 

På nokolunde tilsvarande måte er det med Mo, men her er auken 
av Mo i høyet frå ledd b og d munarleg høgre og auken er størst i. 
høyet frå første slåtten. 

Det er i det heile eit særs godt samsvar mellom avling og ana 
lyser på innhald av både Mo og Co for første hausteåret. 

Ledd b og c syner ein heller stor avlingsmink frå 1948 til 1949. 

For ledd b kan årsaka til dette vera eit alt for lågt innhald av kobolt 
og for ledd c kan årsaka omvendt vera eit lågt innhald av molybden. 
Årsaka kan her med andre ord vera missheve i balanseforholdet 

mellom molybden- og kobolt-janene i jorda. Ei stød for at det er så 
har ein også i at ledd d som har fått både molybden og kobolt, syner 
ein heller stor avlingsauk frå 1948 til 1949. 

Som fØr opplyst vart forsøket i 1950 på ny tilført både molybden 
og kobolt. Dette tørdo likevel til berre ein liten avlingsauk på ledd b, 
ein noko større avlingsauk på ledd c, men samanlikna med 1949 er 
det ein heller stor avlingsmink på ledd d. 

Dette resultat synes nokså lett å forklåra, for ser ein på analyse 
resultatet av høyavlinga i 1950 vil ein finne at i høyet frå ledd b og d 
er det eit uvanleg høgt innhald av molybden. Molybdeninnhaldet 
er så høgt at det ligg på grensa av, eller over det ein kan rekne for 
«normalt» innhald. Ny gjødsling med molybden i 1950 synes difor 
ikkje ha vore turvande og ein kan ha vel grunna mistanke om at 
avlingsminken av ledd b og d for både 1~50 og 1951 har si årsak i eit 
for høgt molybdeninnhald. 

Når det gjeld kobolt, er forholdet noko onnorleis. Arsaka til 
avlingsauken av ledd c i 1950 kan vera eit beinveges resultat av ny 
koboltgjødsling. for ny koboltgjødsling synes i alle høve å vera tur 
vande. I denne leid er det stor skilnad mellom Mo og Co, for medan 
ny molybdengjødsllng fører til uvanleg sterk stigning av Mo-innhal 
det i høyet frå ledd b og d, er det inga slik stiging av Co-innhaldet i 
hØyet frå ledd c og berre ei uvesentleg stiging av Co-innhaldet i høyet 
frå ledd d. Ikkje i noko fall er Co-innhaldet i høyet høgre enn det 
ein kan rekne for fullt «normalt». 

Korleis koboltinnhaldet i høyet var i 1949 og 1951 har ein ikkje 
vilkår for å døma om. Men det ser ut for at utvasking - eller binding 
av kobolt er ei viktig, om ikkje viktigaste årsaka til avlingsminken 
så vel i 1949 som i 1951. Dette stemmer også godt med forsøk andre 
stader som syner at koboltgjødslinga varar berre i eit til tvo år (jfr. 
1 og 2). 

Ein kan elles ikkje sjå bort frå at det milde, regnfulle haust- og 
vinterveret i forsøksåra har havt noko å seia for avlingsresultatet. 
I regnfullt vinterver må det gå for seg noko utvasking av lett Iøyseleg 
næringsstoff og det treng ikkje vera utvasking av berre dei stoff 
forsøket spør om, men utvasking som skiplar balanseforholdet mel 
lom næringsjonene i jorda i det heile. 

Botanisk analyse av plantesetnaden syner ein mindre skilnad 
mellom ledd a på den eine sida og ledd b, c og d på den andre med! 
omsyn til innhald av kløver. Denne skilnaden er likevel ikkj e så stor 
at ein med full vissa kan seia at molybden og kobolt kvar for seg 
eller saman er av verd for god kløvervokster. 

Forsøket var elles heilt ugrasreint og plantesetnaden var bene 
kløver og dei isådde grasarter. 

Det vil kanskje kunne seiast at materialet er spinkelt og at ein 
ikkje kan byggja så mykje på resultatet av eit enkelt forsøk. Men 
forsøk med mikronæringsstoff må van1eg handsamast meir «indivi 
duelt» enn andre forsøk og særleg er dette tilfelle med så utprega 
spor-næringsstoff som molybden og kobolt. For jordvariasjon, nedbør 
og andre høve vil verka etter måten langt sterkare på slike mikro 
marktorsøk enn på markrorsøk med vanlege makro- og mikronærings 
stoff. 

Det er magleg at resultatet av dette forsøket ikkje vil verta teke 
som eit avgjerande sikkert prov. Men summerar ein alle faktorar 

vil ein finne at det er særs stor sansynlegdom til vissa for at kobolt 
er plantenæring. 

Ein kan gå ut frå dei kjensgjerningar at kobolt fins i alle plantar 
og at koboltinnhaldet i avlinga aukar etter koboltgjødsling. Ein kan 
like eins gå ut frå at underskot på kobolt er årsak til ein husdyr 
sjukdom som helst høvrer heime i dei regnrike kyststrok. 

Vi har havt og har koboltmangel på husdyra her på forsøks 
garden og i ei heller sterk grad. Verlaget er det milde regnrike kyst 
verlag og vilkåra for å få utslag for koboltgjødsling er difor tilstades 
i heg grad. 

ÅRSMELDING FRA TRØNDELAG MYRSELSKAP 1953. 
(50. arbeidsår) 

Medlemstallet har i året vært 82 årsbetalende og 13 livsvarige, 
tilsammen 95 medlemmer. 

«Meddelelser fra Det norske myrselskap» er som tidligere sendt 
medlemmene gratis. 

I beretningsåret har selskapet fått som bidrag kr. 2.000,- fra 
Nord- og sør-Trøndelag fylker, fra kommuner kr. 2.105,- og fra 
sparebanker og forretningsbanker kr. 250,-, tilsammen kr. 4.355,-. 

Styret vil med dette få uttale vår beste takk for disse bidrag 
som viser stor interesse for selskapets arbeid. 

Arbeidet i 1953 har i første. rekke konsentrert seg om inventering 
på Hitra. Som nevnt før har selskapet i tidligere år foretatt en rekke 
oppmålinger og bonitering av myrområdene demte. Det er tidligere 
besluttet å få disse områder knyttet sammen ved en inventering 
etter de regler som brukes av Det norske myrselskap. I 1952 var det 
på tale å få en av Det norske myrselskaps konsulenter til å ta seg 
av dette, men p. g. a. annet presserende arbeid ble dette umulig. 


